
2020 жылғы 1 қаңтардан бастап АӘК тағайындаудың жаңа тәсілдері
Негізгі қағидат - мемлекет көмекке мұқтаж адамдарға көмектесетін болады! 
Мемлекет бірінші кезекте балалар мен көп балалы отбасыларға көмектесетін болады. Еңбекке қабілетті азаматтар жұмыс істеуге тиіс, мемлекет жұмысқа орналасуға немесе шағын бизнеспен айналысуға көмектесетін болады. 
Шаралар кешені 3 бағытты қамтиды. 
* Біріншісі – көп балалы адамдарды жеке санатқа шығару және оларға кепілді жәрдемақы беру, бұл ретте көп балалы отбасы - аз қамтылған отбасы деген стереотип алынып тасталады. Бұдан басқа, бұл көп балалы аналардың материалдық жағдайы мен әлеуметтік мәртебесіне қарамастан, олардың беделін мойындайтын болады, елдегі бала тууды арттырады.
Екіншісі – аз қамтылған азаматтарды қолдау және оларды жұмысқа орналастыруға ынталандыру.
Үшіншісі-барлық АӘК алушыларға олардың балалары үшін заттай қолдауды қамтитын кепілді топтама ұсынылатын болады.
Бірінші. АӘК алатын балалардың 60% - ы көп балалы отбасылардың балалары.

Көпбалалылар - құрамында төрт және одан көп бірге тұратын кәмелетке толмаған соның ішінде оқытудың күндізгі нысаны бойынша жалпы орта, техникалық және кәсіптік, орта білімнен кейінгі, жоғары және (немесе) жоғары оқу орнынан кейінгі білім беру ұйымдарында білім алатын, білім беру ұйымдарын аяқтау уақытына (бірақ жиырма үш жасқа толғанға дейін) дейін кәмелеттік жасқа толған балалары бар отбасы.    
Көп балалы отбасылар үшін республикалық бюджет қаражатынан мемлекеттік жәрдемақылар енгізіледі.
Аталған мемлекеттік жәрдемақы отбасы табысына байланысты болмайды және  4 және одан көп кәмелетке толмаған балалары бар барлық көп балалы отбасыларға төленетін болады.
Бұл жәрдемақының мөлшері балалар санына байланысты сараланады, әр балаға орта есеппен 10-11 мың теңгеден. Бұл көп балалы отбасыларға қосымша қолдау болып табылады.
Екінші. АӘК аз қамтылған отбасыларға, оның ішінде көп балалы отбасыларға төленетін болады. 
Аймақтың ӨМ-нің 70% өлшемі (шегі) сол қалпында қалады. 
АӘК мөлшері бұрынғысынша отбасының әрбір мүшесінің ЖБШТ және ӨМ-нің 70% арасындағы айырмашылықты құрайтын болады.  Бұл ретте, табысы жоқ отбасылар биылғыдай алатын болады. 
АӘК - тің басты шарттарының бірі - отбасының еңбекке қабілетті мүшелері жұмыс істеуі және отбасы үшін жауапты болуы тиіс. АӘК шартты ақшалай төлем түрінде және ол аз қамтылған отбасылардың жұмыссыз азаматтарына басым түрде бағытталатын «Еңбек» нәтижелі жұмыспен қамту бағдарламасының әлеуетін барынша пайдалану арқылы көмек көрсетіледі, оларға мемлекет субсидиялайтын жұмыс, жеңілдікті шағын несиелер мен бизнесті ашу үшін қайтарымсыз гранттар ұсынылады.
* «Еңбек» мемлекеттік бағдарламасына көп балалы отбасыларды шағын және шағын бизнеске, оның ішінде үйде тарту құралдарын енгізу:  
- шағын несие беру мерзімін 7 жылға дейін ұлғайту;
- номиналды сыйақы мөлшерлемесін 4-%-ға дейін төмендету; 
- тұратын жеріне қарамастан (қала/ауыл) берілетін шағын несие сомасы бойынша шектеуді алып тастау;
- аз қамтылған және көп балалы отбасыларды жұмыспен қамтамасыз ету бойынша нысаналы индикаторды бекіту (шағын несиелер, гранттар беру).
Егер отбасының еңбекке қабілетті мүшесі ұсынылған жұмыстан және жұмыспен қамту шараларынан бас тартса, онда АӘК төлеу тек оған ғана емес (қазіргідей), барлық отбасына тоқтатылады.  
Үшінші.  Аз қамтылған отбасылар үшін қосымша кепілді әлеуметтік топтама енгізілетін болады.
Топтама қамтиды:
- мектеп жасына дейінгі балалар үшін: балалар тағамы және гигиеналық керек-жарақтары. 
- мектеп жасындағы балалар үшін: мектептерде ыстық тамақ, мектеп киімін және керек-жарақтарын сатып алу және жол жүру шығындарын өтеу (тамақтану: күніне 300 теңгеден 6628 теңге, жол жүру ақысы: 2069 теңге, киім және мектеп керек-жарақтары: табысы ӨМ 40% құрайтындардың балаларына 25000 теңге). 
Балалары бар (оларды үйде қалдыра алмаса) аз қамтамасыз етілген отбасылардың жұмыспен қамтылуын қамтамасыз ету және әл-ауқатын жақсарту  оларды шағын бизнеске тарта отырып жалғастырылатын болады. Ол үшін біз оларға үй бизнесімен айналысуға және дағды алуға көмектесетін боламыз. Оларға назар аудару керек.
Жалпы, қаланың барлық отбасыларына Әлеуметтік карталар жасалды. Электрондық әлеуметтік карта отбасының автоматтандырылған режимде анықталатын әл-ауқатының деңгейін анықтауға мүмкіндік береді. Бұл отбасының осалдығын анықтауға, алдын алу шараларын көрсетуге және жергілікті деңгейде әлеуметтік саясаттың тиімділігін арттыруға мүмкіндік береді.
